
GOUVÈNÈ CUOMO ANONSE ENVESTISMAN $200 MILYON NOVELIS LA FINN REYALIZE 

 

Espansyon Operasyon nan Oswego te Kreye Plis Pase 100 Nouvo Dyòb  

 

Gouvènè Andrew M. Cuomo te anonse jodi a Novelis, youn nan prensipal konpayi kap pwodi aliminyòm 

ak fè resiklaj, te fini yon espansyon $200 milyon nan enstalasyon li te deja genyen nan Oswego yo. 

Espansyon 180.000 pye kare a te pèmèt Novelis anpwaye plis pase 100 lòt moun foultaym nan New York 

epi ogmante pwodiksyon aliminyòm li nan rejyon an nan senk fwa plis kapasite otomobil li genyen deja 

nan Amerikdinò. 

 

“Pwojè espansyon $200 milyon Novelis fè a pote devlopman ekonomik vital pou rejyon Santral New 

York – sa ki kreye plis pase 100 dyòb pèmanan epi pote gwo envestisman prive nan kominote a,” te 

deklare Gouvènè Cuomo. “Angajman Novelis nan rejyon an se yon lòt prèv rejyon an ouvri pou biznis, 

epi mwen espere konpayi ap rete nèt nan Oswego.” 

 

Prezidan ak Direktè Egzekitif Novelis la, Phil Martens, te di konsa, “Espansyon otomobil sa nan 

Amerikdinò se yon pyès enpòtan nan estrateji mondyal nou an sou yon mache kote kwasans ap vale 

teren. Nou ogmante yon mannyè agresif kapasite nou pou n pwodi fèy automotive epi nou byen 

pozisyone pou ogmante lidèchip nou sou posyon mache estratejik sa.”  

 

Espansyon sa nan lokal 1,4 milyon pye kare a pèmèt enstalasyon de nouvo liy finisyon aliminyòm 

pèfòmans wo nivo pou apliksyon otomobil. Kòm rezilta espansyon an, ki te kòmanse nan lane 2011, 

Novelis te ajoute 100 nouvo pozisyon foultaym pou yon total plis pase 850 anpwaye Novelis nan izin 

Oswego an. Pwojè espansyon an te gen ladann yon sibvansyon $5 milyon ki soti nan Empire State 

Development.  

 

Prezidan, Direktè Egzekitif ak Komisyonè Kenneth Adams te di konsa, “Antanke yon konpayi  ki gen 

kliyan ak opòtinite atravè nasyon an ak nan lemonn, Novelis rekonèt se yon desizyon biznis entelijan epi 

ki fè sans pou envesti nan Empire State la. Espansyon yo deja kreye plis pase 100 nouvo dyòb nan 

Oswego, ak anpil lòt ki pral vini epi anons jodi a se yon bon nouvèl pou fiti ekonomi rejyon santral New 

York la. Mwen felisite Novelis pou espansyon estraòdinè yo a epi mwen swete yo yon kwasans nèt ale.” 

 

Novelis se premye pwodiktè aliminyòm woule epi pi gwo resiklè aliminyòm nan monn lan ak 25 izin nan 

nèf peyi. Enstalasyon Oswego a sèvi kòm pi gwo enstalasyon fabrikasyon konpayi a posede poukont li  

nan Amerikdinò, kote l ap pwodi yon milya liv fèy aliminyòm kalite siperyè chak ane.  

